
Publicaziuns dalla vischnaunca, jamna 33 

 
Annunzia da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau il suandont 
project: 
 

Nr. 2010-2081 
Ivo e Gabriela Sinini-Lutz, Via Clis 29, 7180 Disentis/Mustér; colurar e refrestgentar las fat-
schadas dalla casa, parcella 1451, Via Clis 29, 7180 Disentis/Mustér. 

 
Encunter quella decisiun san ins protestar a scret enteifer 20 dis dapi la publicaziun alla suprastonza 
communala. 
 
Disentis/Mustér, ils 16-8-2010 
Uffeci da baghegiar Disentis/Mustér 
 

 
 
Cussegl da vischnaunca 
 
Il cussegl da vischnaunca seraduna venderdis, ils 27 d’uost 2010 allas 15.00 uras ad ina seduta en 
la Distec-Formentechnik AG a Mustér. 
 

Tractandas: 
1. Protocol nr. 11-2009/2012 
2. Casa da tgira Sursassiala: Dretg da baghegiar per l’entira parcella 962 – 
    Ratificaziun dalla decisiun dils 2 d’october 2009 
3. Interpellaziun concernent ulteriur terren da baghegiar ella zona dil vitg: Risposta dalla  
    suprastonza communala (I 1-2009/2012) 
4. Collaboraziun turistica: Informaziun e posiziun 
5. Ura da damondas (conform ad art. 44 dil regulativ da fatschentas) 

 
Il president dil cussegl da vischnaunca 
 

 
 
Controlla da habitonts 
Mortori 
 
Desax Stiafen, naschius ils 25-12-1929, morts ils 6-8-2010. 
 

 
 
Dis da joker 
 
Tochen il davos onn da scola haveva mintga scolar(a) dabien treis dis da joker. In di da joker era in 
cumandau e quei mintgamai il venderdis suenter Anceinza. 
 
Muort il surdiever dils dis da joker e cheutras in disturbi dall’instrucziun, ha il cussegl da scola decidiu 
da strihar naven da quei onn da scola (2010/11) ils dis da joker. Il venderdis suenter Anceinza han ils 
(las) scolar(a)s vinavon liber. En cass motivai sa il scolast da classa vinavon lubir in di liber. 
 
Nus supplichein da prender enconuschientscha da quella decisiun.  
 
Il cussegl da scola da Mustér 

Fiera da resti d’affons a Mustér 
 

Venderdis, ils 10 da settember 2010 dallas 19.00–21.00 
Sonda, ils 11 da settember 2010 dallas 9.00–10.30 
 

Ulteriuras informaziuns suondan. 
 

 
 
Uniun da dunnas Mustér 
Mummas cun affons pigns 
Sera d’informaziun d’Artgin, gruppa da termagliar 
 

Mardis, ils 24 d’uost 2010 allas 20.00 en casa da scola si Segnas. 
 
Tier damondas stat Karin Albrecht, tel. 081 947 43 71, bugen a disposiziun.  
 
Mummas cun affons pigns Mustér 
 

 
 
Societad da tir Desertina: Tir obligatori 2010 
 
Davosa pusseivladad da sittar il tir obligatori dumengia, ils 22 d’uost 2010 dallas 17.30–19.00. 
 
Il tir obligatori ha liug a Sedrun la resgia. 
 
La suprastonza 
 

 
 
Movis: Saltar per giuventetgna 
 
A giuvens e giuvnas da 16–25 onns, che han plascher da saltar a moda moderna sco hip-hop, 
streetstyle ed auters stils, dein nus la pusseivladad da far quei: 
 

Cuors 1: 
Cuoz: 5 da settember 2010 tochen miez avrel 2011 
Di: mintgamai la dumengia 
Temps: 16.00–18.00 uras 
Liug: Halla Cons/Mustér 
Menadra: Bundi Bianca 
 
Cuors 2: 
Cuoz: 8 da schaner tochen miez avrel 2011 
Di: mintgamai la sonda 
Temps: 14.00–16.00 uras 
Liug: Sala Fontauna (local da spiaghels) 
Menadra: Morgenthaler Manuela 

 
Infos ed annunzias: tel. 081 947 62 02 sur miezdi e las seras, ni e-mail: fam.hendry@bluewin.ch. 
 
Pils Movis: Esther Hendry-Decurtins 

Saltar per umens e dunnas 
Ad umens e dunnas da 25 onns ensi, che han plascher da saltar senza partenari a moda moderna 
sco jazz, streetstyle ed auters stils, dein nus la pusseivladad da far quei: 
 
Cuors 25+ 
Cuoz: 5 da settember 2010 tochen miez avrel 2011 
Di: mintgamai il gliendisdis 
Temps: 19.30–20.30 uras 
Liug: Halla Cons/Mustér 
Menadra: Giger Els 
 
Infos ed annunzias: tel. 081 947 62 02 sur miezdi e las seras, ni e-mail: fam.hendry@bluewin.ch. 
 
Pils Movis: Esther Hendry-Decurtins 
 

 
 
Entschatta dils trenaments 2010/11 
 
La sesiun per sportistas e sportists che vulan uonn trenar cundiziun entscheiva venderdis, ils 27 
d’uost allas 17.30 el center da sport a Mustér. Ils trenaments ein aviarts per scolaras e scolars dalla 
1. entochen la 9. classa. Nus purschin duas pusseivladads: 
 

1. mo trenament da cundiziun: mintga venderdis, 17.30–19.00, per tut tgi che vul (per balla-
peists era pusseivladad denter la sesiun da ballapei) 
 
2. trenament da cundiziun e skis: per la gruppa dad JO skis (alpin, snowboard e nordic) ei il 
trenament da cundiziun obligatoris 

 
Nus vein plascher sche puspei biars affons separticipeschan. 
 
Cordialmein envida  
Club da skis Mustér 
 

 
 
Secziun da catschadurs Péz Alpetta Mustér 
Termins per il trenament da sittar 
 
el center da tir Sars sut 
Venderdis 20-8-2010 18.00–20.00 
 
sonda/tir intern 21-8-2010 13.00–19.30 
informaziun sez aults 21-8-2010 19.30–20.00 
venderdis 27-8-2010 18.00–20.00 
gievgia 16-9-2010 18.30–19.30 
 
6-11-2010: messa da s. Hubertus, 17.00, baselgia s. Gions 
 
6-11-2010: sera familiara catschadurs, 20.00 

Ludoteca Mustér 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 
 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Adatg! 
Ils meins fenadur ed uost resta la ludoteca mintgamai serrada la gievgia. 
 
Vies team dalla ludoteca 
 

 
 
Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per 
e-mail saveis Vus reservar ina ni pliras medias ed enteifer 5 dis retrer ad emprest ellas en biblioteca 
populara. 
 
 
La biblioteca ei aviarta: 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 
 

 
 
 
 

 


